KUNSILL LOKALI - L-IMQABBA

29, TRIQ IL-PARROCCA, L-IMQABBA MQB 1512

TEL: 2168 0622 /2701 3040 * FAX: 2168 0606

E-MAIL: mgabba.lc@gov.mt
WEB SITE: www.mqgabba.gov.mt /www.lc.gov.mt

Minuti tal-laggha numru mija u sitta (106) tal-Kunsill Lokali tal-Imqabba (KLM) li nzammet nhar il-
25 ta’ Settembru, 2012 fis-6:50pm fil-Bini Amministrattiv tal-Kunsill.

Prezenti: Noel Galea Sindku
Charlie Farrugia Deputat Sindku
Grace Marie Mallia Kunsillier
Paul Spiteri Kunsillier
Anthony Bonello Segretarju Ezekuttiv

Is-sindku ppresjeda 1-laggha u qal it-talba.

Il-minuti tas-seduta precedenti kienu mehuda b’moqrija wara li intbaghtu mis-segretarju
ezekuttiv permezz ta’ e-mail ftit tal-jiem qabel, u sarulhom il-korrezzjonijiet li xtaqu I-
kunsillieri. Dawn gew konfermati, approvati u ffirmati.

[I-Kunsillier Nicholas Briffa kien skuzat minhabba 1i ma jiflahx u ¢empel lis-segretarju
ezekuttiv biex ikun hekk ikkunsidrat aktar kmieni matul il-jum. II-KLM skuzah.

Infethet il-kaxxa tan-nomini ghal Gieh 1-Imgabba 2012 u fiha kien hemm zewg
applikazzjonijiet. Dik ta’ Ms Josephine Barbara, ta’ Aphrodite, Triq Dun Nikol Zammit, L-
Imgabba u dik ta’ Rose Farrugia, ta’ 24 St Maria, Triq in-Nazzarenu, L-Imqabba. II-KLM se
jikkunsidra dawn in-nomini fis-seduta li jmiss.

Grace Marie Mallia talbet li jkun hemm addenda mal-minuti ghal punt 11 li turi l-graph li
pprovdewlna 1-Koperattiva Greenpak fejn turi r-rizultati miksuba fl-isseparar tal-iskart.

Punti Ohra:

6.

Is-sindku talab lis-segretarju ezekuttiv jikkonfermalna jekk ir¢evejniex xi korrispondenza dwar
il-kontestazzjoni mill-Public Contracts Review Board dwar l-offerta tal-Knis tat-Toroq. Is-
segretarju ezekuttiv wiegeb 1i s’issa ma kienx hemm aktar zviluppi.

Dwar il-harga ta’ Ghawdex tat-13 ta’ Settembru, 2012, is-sindku, il-Kunsillier Grace Marie
Mallia u s-segretarju ezekuttiv infurmaw lill-kunsillieri li morna tajjeb u kull min gie ha gost.

Ghall-mistogsija ta’ Grace Marie Mallia dwar l-e-mail 1i kien baghat lil Mersia Mackay, is-
sindku, Noel Galea qal li Mersia Mackay accettat li tiftah il-librerija pubblika filghaxija
minkejja li kienet issottomettiet ir-rizenja taghha u 1-KLLM kien accettaha.

Dwar il-progett ta’ Mizura 313 bit-tisbieh tas-sit tal-Mentna, is-sindku qal li 1-kurduna tar-
roundabout innifisha se tkun infurzata bil-hadid u bil-konkos (billi jsir ¢inturin tal-konkos) halli
jekk tintlagat minn xi rota tal-vetturi, din ma tinqalghax mill-ewwel. Hu qal li ghada bil-lejl il-
Kuntrattur Schembri Barbros se jahdem fuq l-istess roundabout ghaliex hemm bzonn li jsiru
tliet crossings. Wahda minn mal-gnien ghal hdejn il-hanut tal-laham, ohra minn fejn il-
Convenience Shop ghal faccata (vicin Triq il-Pal), u l-ahhar wahda minn fejn l-istatwa ta’ San
Frangisk ghal mal-istatwa tal-Kunc¢izzjoni minhabba l-irrigazzjoni tal-ilma tar-roundabout u d-
dwal tal-bankini. Dawl iehor se jkun installat mat-traffic island vi¢in il-progett biex din tkun
vizibbli. Se jsiru notifiki lill-familji 1i jistghu ikunu milquta minn xi nkonvenjent bil-lejl,
permezz ta’ nota mill-KLM 1i se titwasslilhom fi djarhom bl-idejn. Is-sindku qal li x-xoghol se
jibda fis-7:00pm u se jkunu akkumpanjati minn zewg gwardjani lokali. Is-sindku qal li rrizulta
li kien hemm blockage tad-drenagg vicin il-Katakombi tal-Mentna u jidher li dan mar fl-istess

10.

11.

12.

13.

14.

15.

16.

17.

katakombi. Ghaldagstant jinhtieg illi titnehha I-kontaminazzjoni u mhux se jkun possibbli 1i I-
ogbra jkunu ghall-wiri fl-attivita kulturali tal-5 ta’ Ottubru 2012.

Intant, is-sindku gal 1i 1-kuntrattur se jagbad ipoggi I-muzajk ghall-kaskata tal-ilma u hu tkellem
mal-kuntrattur Asfaltar Ltd ghaliex ghad fadal feles tarmac xi jsir biswit l-istess gnien fi Pjazza
Gublew tad-Djamanti. Hawn il-KLM iddecieda li din issir bil-hot tarmac ghaliex dan ahjar
mill-cold asphalt. Intqal 1i dan hu mportanti li jsir f’post 1i minnu se jghaddu dagstant vetturi
tqal. F’dan il-punt Grace Marie Mallia qalet illi fejn il-Convenience Shop fadal bicca bankina
sal-hajt tal-faccata tal-gardina illi ma saritx bil-matton¢ina. Hija qalet li f’progett ta’ €500,000
hu mpossibbli li ma nsibux flus ghall-kumplament tal-bankina. Is-sindku gal illi kellna nieqfu
xi mkien u rrefera ghal naha ohra tal-progett vicin il-katakombi fejn ukoll waqafna hesrem.
Dawn huma decizjonijiet li wiehed irid jiehu meta jkollu limitazzjonijiet ta’ flus. Mhux gost
taghna izda dik ir-realta’ tenna is-Sindku.

Dwar il-hsarat 1li hemm fi Triq tas-Sejba, is-sindku qal li llum xi uffi¢jali ta’ Transport Malta
marru ghand Andrew Scicluna, sid il-barriera, biex jaraw il-hsara min-naha tal-barriera.
Sadanittant, il-KLM wahhal it-tabelli ta’ twissija li jfakkru ghal sewqan aktar bil-galbu.

Dwar id-dec¢izjoni tal-KLM ghat-talba tal-kuntrattur tal-iskart organiku li jithallas persentagg
tal-ispejjez ghal dawra itwal u iktar piz nhar ta’ Erbgha, is-segretarju ezekuttiv qal 1i
kkomunikajna b’dan mal-Kunsill Lokali ta’ Hal Safi u qed nistennew l-ezitu tal-laqgha 1i jmiss
li se tinzamm ghada. Dwar il-problema li nholqot bil-boroz tal-iskart suwed jigru mar-rahal nhar
ta’ Tlieta, peress li dawn issa ged jingabru nhar ta’ Erbgha, se naraw x’se jkun l-ezodu tal-
laqgha tal-Kunsill Lokali ta’ Hal Safi u I-kunsillieri qalu li jekk tibqa’ s-sitwazzjoni kif inhi,
nergghu nibdew nigbru nhar ta’ Tlieta bhalma kien isir gabel: l-ewwel il-borza s-sewda u
imbaghad il-borza tal-iskart separat. Dan ghaliex fir-realta mhux ged ikun hemm ‘savings’
ghall-KLLM u realment ged ikollna rahal aktar mahmug.

Ghall-attivita tal-5 ta’ Ottubru 2012, ix-xoghol li qged isir fuq big screens bil-projectors li
jinkludu ritratti antiki li I-membri tal-KLM kellhom ix-xorti li jaraw waqt din il-laggha, se jkunu
sponsorjati mill-vi¢i sindku. Hu qal li biex ikun progettat dan se jkun jinhtieg li probabbli
jintrama scaffolding ukoll.

Paul Spiteri qal 1i kellna wkoll il-konferma tal-prezentaturi Edwin Gatt u Patrick Mallia kif
ukoll il-konferma tal-kantanti Chrystal Bugeja u Rebecca Farrugia u 1-Go-Go-Cats. Dwar 1-
imfietah tal-Kappella ta’ Santa Katarina, Paul Spiteri qal li din trid titnaddaf nhar il-Hamis 4 ta’
Ottubru 2012, filghodu mill-fattiga tal-KLM.

Intant se naraw minn fejn se ngibu vann biex ingorru l-apparat tas-sound u l-palk mid-
Dipartiment tal-Kultura filwaqt li s-sindku ¢empel dak il-hin lill-Buz Dov u nfurmah li hu ma
kienx ghad fadallu I-makkinarju tal-qtugh tal-gebel tal-barriera.

Is-segretarju ezekuttiv kien awtorizzat sabiex jinforma lill-Transport Malta dwar id-devjazzjoni
tat-trasport pubbliku, halli I-vetturi tal-Arriva ma jghaddux mill-pjazza fil-hin 1i tkun qed
tinzamm l-attivitd kulturali, kif ukoll biex jinforma lill-kuntrattur tat-tindif tat-toroq sabiex
inaddathom fil-hin li fih tinzamm l-attivita.

Sadanittant jidher li ghad hemm il-permess ji¢¢irkula biex il-ferrovija minghajr binarji tkun
tista’ tattendi ghall-attivita kulturali. Il-kuntrattur u 1-KLLM kienu imlew applikazzjoni biex din
giet sottomess lill-Transport Malta. Is-sindku qal li dak 1i jsuq it-trenn hu l-kuntrattur 1i kien
hadem maghna sentejn ilu. Din se tghaddi mill-Pjazza tal-Knisja, Karmenu Ciantar, Misrah il-
Fidwa, Triq il-Konvoj ta’ Santa Marija, Triq in-Nazzarenu, Triq Hal Kirkop, Pjazza Gublew
tad-Djamanti, Triq tas-Sejba, Triq il-Madonna tal-Gilju, Misrah Missjoni z-Zghira, Triq il-
Mithna, Triq Santa Katerina u 1-Pjazza tal-Knisja.

18.

19.

20.

Punti
21.

22.

23.

24.

25.

In vista tal-e-mails li r¢evejna propju dalghodu mill-Imgabba Football Club, is-sindku qal illi
jkun propizju illi nestendu l-attivita taghna sa hemmhekk billi dak il-hin ikun ghaddej football
tournament. Ghaldagstant, il-KLM se jikri 1-ground bit-turf sintetiku ghall-prezz ta’ €200 li se
jkunu mhallsin minn sponsor. Dan il-loghob tal-ballun se jibda kmieni sabiex wara l-loghob, il-
genituri tat-tfal involuti fit-fournament, jithajru jigu l-pjazza.

Id-deputat sindku qal illi l-istudenti barranin li se jdogqu il-kitarri u jkantaw se jkunu jistghu
jesebixxu it-talent taghhom f’wahda mill-granet imhejjija fil-Gimgha Mqabbija. Dan infatti se
jsir jew it-Tlieta 16, jew 1-Erbgha 17 jew il-Hadd 14 ta’ Ottubru, 2012 filghaxija. 1zda dwar dan
se nisimghu aktar minghand id-deputat sindku sabiex inkunu nistghu nilqghu lil dan il-kor fil-
Knisja Parrokkjali jew 1-Iskola Primarja Mgabba u wara imbghad noffrulhom drink.

Dwar Jum 1l-Imgabba is-sindku talab lis-segretarju ezekuttiv iwiegeb e-mail 1i kienet ghadha
kemm dahlet mis-segretarju tas-So¢jeta Muzikali Madonna tal-Gilju dwar l-attivita ta’ Gieh 1-
Imgabba, cio¢ dwar il-banda. Din kienet tittratta dwar il-logistika tas-sala tal-iskola. Intant
Grace Marie Mallia kienet inkarigata li torganizza il-quiz ghat-tfal tal-iskola primarja.

Ohra:

Paul Spiteri attenda I-laqgha tal-Kumitat tar-Regjun u qal li d-diskussjoni waqghet fuq il-
kuntrattur il-gdid tal-kumpanija Guard and Warden u fuq kemm dawn ged jaghtu ¢itazzjonijiet
fl-irhula taghna. L-uffi¢jal awtorizzat, Tony Borg Cardona wiegeb ghal hafna mistogsijiet li
kellhom il-kunsilli lokali fosthom ghall-oggezzjoni li kien hemm meta anke f’dik il-maltempata
I-kbira, dawn hargu u taw it-tickets. Matul il-laqgha kien hemm ukoll diskussjoni dwar ir-
rapport finanzjarju u Paul Spiteri qal li l-udituri ma sabux xi nuqqasijiet kbar. Kien hemm
diskussjoni jekk il-kunsill lokali ghandux jghid lill-gwardjan lokali fejn imur u fejn ma jmurx.
Is-segretarju ezekuttiv gal li din il-haga la qatt ghamilha u lanqas se jaghmilha, ghax tkun ged
titnaqqar l-awtonomija tal-gwardjan lokali.

Is-sindku semma diskursata li kellu mal-Perit Lino Bianco dwar il-loghob tan-nar. Dan inzerta
persuna nvoluta flimkien ma’ Servolo Delicata fir-rapport li ghamlu. Hu qal li dawn wettqu
case study fuq 1-Imgabba dwar il-piroteknika. Il-Perit Bianco kien imhajjar jaghmel lecture fil-
Kunsill Lokali tal-Imgabba u ghalih ikunu mistiedna il-kazini tal-banda tal-villaggi madwarna.
Is-sindku qal li dan il-lecture ghandu jsir fil-Gimgha Mqabbija u kien deciz illi dan isir fl-Iskola
Primarja jew fl-Isptar il-Qadim. Is-segretarju ezekuttiv kien mitlub jikkomunika mal-Perit
Bianco biex nippruvaw niltaqghu mieghu ghal dan l-iskop nhar il-Gimgha 28 ta’ Settembru
2012 fis-1:30pm fl-ufficcju tas-sindku.

Grace Marie Mallia stagsiet dwar il-yellow lines li kienu mitluba lill-7M mill-Kunsill Lokali tal-
Imgabba quddiem ir-residenza bl-isem Gawhra, Triq Valletta. Is-sindku qal li dawn kienu
approvati u din il-gimgha se jsiru mill-haddiema taghna.

Grace Maria Mallia talbet aktar taghrif finanzjarju ghas-sena li gieghdin fiha vis @ vis in-
nuqgqasijiet li kienu sabu l-udituri fl-accounts tal-KLM. Hija qalet li 1-kunsillieri huma nieqsa
mill-updates tal-accounts specjalment dwar dawk li gejna kkritikati fughom mill-Udituri bhall-
fixed assets u ohrajn. Is-segretarju ezekuttiv qal 1i kull kwart huwa jressaq ir-rapport
finanzjarju, madankollu hu talab lill-accountant sabiex jiddedika ftit hin fl-uffic¢ju u jara 1-
entraturi hu stess fis-sistema tas-SAGE halli jinqabdu dawk l-aggustamenti li jridu jsiru
preferibbilment ferm gabel ma naghlqu s-sena.

Noel Galea ressaq talba li saret minn Ms Carmen Lia li se tqassam ktieb b’taghrif storiku b’xejn
lil kull familja bl-isem “L-Imgabba bejn storja u folklor”. Hu qal 1li din ged titlobna ftit
ghajnuna. II-KLM ikkunsidra li jixtri b’kemm jiswew €200 f’kotba 1li fihom madwar 300
faccata kull wiehed, izda qabel ma jsir dan ghandna nitolbuha kopja halli nagrawha.

26.

27.

28.

29.

30.

31.

Is-sindku talab lill-kunsillieri sabiex jahsbu ghall-artiklu taghhom tal-fuljett tal-harga t’Ottubru
2012 u gabbad lis-segretarju ezekuttiv sabiex ifakkarhom permezz ta’ e-mail biex jibaghtu 1-
artiklu sa nhar it-Tnejn 1 ta’ Ottubru 2012. Hu qal li issa li telget Mersia Mackay, se terga’
tiehu hsieb il-fuljett Valerie Galea.

Dwar ic¢-certifikazzjoni tal-istallazzjoni tad-dwal mitluba mill-Ispettur Jennifer Mallia tal-
Ghassa taz-Zurrieq ghall-attivita li se jorganizza 1-KLM nhar il-5 ta’ Ottubru 2012, is-sindku ta
d-dettalji tal-Electrician 1i ffirma fuq l-applikazzjoni tal-elettriku 1li kienet sottomessa I-
Korporazzjoni Enemalta tas-Sur Jason Tanti, lis-segretarju ezekuttiv sabiex dan icempillu halli
jipprovdihielna u nehduha 1-Uffi¢¢ju tal-Ghassa taz-Zurrieq.

Is-sindku talab lis-segretarju ezekuttiv sabiex jirrapporta l-blockage tad-drenagg quddiem is-
serer tal-fjuri fl-isqaq tan-nar, kif ukoll dak ta’ Triq tas-Sejba vicin il-garages industrijali.
Hawn is-segretarju ezekuttiv qal illi skont Lonzu Mifsud dan mhux drenagg izda service tal-
ilma li nqasam u qged jiskula ghal go /vi¢in manhole tad-drenagg 1i diga tkellem mal-foreman
dwarha u anke ghaddiha bil-miktub mis-sistema tal-customer care.

Is-sindku ressaq ghall-approvazzjoni talba minn ghand Ms Mary Rose Pace sabiex it-tifel
taghha li ghandu bzonnijiet specjali u li ged imur skola fl-MCAST, jibda’ jigi darba fil-gimgha
biex jaghmel pathway course ghas-sena skolastika kollha 1i jmiss. Dan ifisser li jkun ged
jaghmel xoghol fil-Muni¢ipju taghna minghajr hlas. Din it-talba giet milqugha b’mod unanimu
u ghaldagstant is-Sindku talab lis-SE sabiex jaghmel 1-applikazzjoni mehtiega.

Kienet approvata 1-Payment Approval Sheet 448 u ma kienux approvati 1-Payment Approval
Sheets 446 u 447 biex jinxtraw kotba ghal-librerija pubblika bis-sindku jishaq illi ghandhom
jigu mfittxija kotba b’lingwi differenti ghall-Ingliz u I-Malti li minnhom hemm ghazla tajba.

Il-laggha ntemmet fif-09:27pm u dik li jmiss se tinzamm fl-istess hin nhar id-9 ta’ Ottubru,
2012.

Maghmula minn Anthony Bonello u approvati llum Noel Galea

Segretarju Ezekuttiv _09_/ 10/ 2012 minn: Sindku

